
Izan niz 
balenkonian 

Kantorenoak berririk 
Sujetak berak emanik 
Amodioaz gaixoa fidaturik 
Ezarri bainau biziz gabeturik. 

Izan niz balenkonian, 
Orai niz plazerren erdian, 
Erranen dauzut urrengo aldian, 
Zer sendimendu dudan bihotzean. 

Maitea konsola nezazu, 
Bihotza ebatsi dautazu 
Ni zure minez eritu nukezu 
Senda nitazke zuk plazer bazinu. 

Ene maiteak hitz batez, 
Ihardesten daut bertutez, 
Nik zurekilan ezkontzea ustez, 
Amodiotan egon naiz bortz urtez. 

Ene bihotza zurea da 
Zurea norena ote da, 
Atxik zadazu fidelitatea, 
Gero izanen naiz betiko zurea . 

6 Etxeko alaba doluan, 
Deklaratzen da damuan, 
Baldin ez badu izaiten premua, 
Galdu beharko duela burua. 

7 Sekulan orhoitzeko eguna, 
Baionarat joan ginena, 
Abendua zen ez urrun azkena, 
Ogoi ta zortzia eta astelehena. 

FAGOAGA «Apeztei»k 
emanak 

Airea: 
Zuk xarmaturik 

nago, arrosa ederra 

Panpili zenaren 
bertsuak 

Paskal 
MENDIBOURE-k 

emanak. 

Aleman inperadore Guillaume 
1 Aleman inperadore Guillaume aipatua 

Urgulu banindate haiz inguratua 
Munstro asasinante Guillaume aipatua 
Orhoitadi badela zeruan Jainkoa. 

2 Zenbat miliun gizon hik ez duk funditu 
tenplorik ederrenak erre eta suntsitu 
personik honestena hik han deshoratu 
Luze edo laburzki beharko duk pagatu. 

3 Orhoitadi badela tribunal fina 
Hire kondenatzeko berria egina 
Hortan salbatzen bada Kaiser-en arima 
Gure erlijioa ez da arras fina. 

4 Pertsu hauen emailea berenaz Senpertarra 
Hirurogoita hamareko soldado zaharra 
Berritz zerbitzatzeko joan zaio indarra 
Galdearen begira dago hil harrietara .. 

Airea: lparragirren 
Gitarra Zahartxo bat 

Bidaxun zenak 
emanak, 

Pierrot 
BORDAren 

ahotik 

Senpere 
Aire "chahar" batean hasten naiz kantatzen 
Ene pentsamendua deneri kondatzen : 
Lehenago entzun dut "chahar" bat erraiten 
Sor-lekua ez dela sekulan ahanzten: 
Tipian maitatuz beti da orhoitzen. 

2 Baionan bizi bainan Senperen sortua, 
Ene gaztetasuna han dut pasatu; 
Orai ere ardura han dabil gogoa, 
Xorifio baten pare beti airatua, 
Nola ahantz ditake leku maitatua? 

3 Toki trankila dago Lapurdin Senpere : 
Ontasun ttipi eta haundiak badire, 
Eliza bat pollita, jauregia ere, 
Mahasti-sagardiak, alor eta pentze, 
Urrun inguruetan oihan eta larre ... 

4 Toki airosean da ene sor-lekua: 
Landa bixkar batean tente plantatua, 
Bere lur eta landez da inguratua: 
Murruak xuri eta gorri teilatua, 
Ttipi izana gatik ez da oraikoa! 

5 Laudatua nahi ditut aita eta ama, 
Konpliturik legea, Jainkoak emana: 
Ohorezki hazirik holako andana, 
Familia ederra baitute izana; 
Azkenik sorturik naiz, hamekagarrena. 

6 Zazpi alaba eta ginen lau mutiko, 
Elgarren ondotikan jinak lerro-lerro : 
Ontasun ttipia zen denak bizitzeko; 
Zonbait gazterik ziren gan etxetik kanpo, 
Batzuek mutil eta bertzeak neskato ... 

7 Bertze ainitzen gisa ene haurtasuna, 
Eskola doi bat eta gero katixima, 
Etxerat jinez geroz beti prest mahaina: 
Zopa eta xingarra, arto eta gasna, 
Pegarrian Lapitzeko itorrotx bat ona. 

8 Astea arizanik lurreko lanetan, 
Igandetan ardura meza bezperetan : 
Handik lekora gero mus eta pilotan; 
Bardin lagunekilan kantuz errepikan, 
Erretira ordua jin arte frangotan. 

9 Neguan bi anaiak usu oihanean, 
Ote pikatzen edo bardin egurrean, 
Zonbait aldiz egon~ mindeiko gainean, 
Bi bozetan kantari uri-aterbean 
Taulazko oihantzainen etxola barnean! 

10 Senpere kitaturik jadanik aspaldi, 
Geroztik iguzkiak in ainitz itzuli; 
Zonbat goiti-beheiti artean ibili! 
Izerdiaren gostuz bizitzen ikasi, 
Penak eta plazerrak baitira nun-nahi! 

11 Kamiun batekilan nago gidaria; 
Harekin ibiltzen naiz ni egun guzia; 
Aspaldi kurritua dut Eskua! Herria 
Bai eta-re Landesak kaskoinen tokia: 
Zoin zaitan ederrena erres pentsatzea. 

12 Senpere herriari bihotzez "adios" 
Baionatik igortzen diot amodioz 
Ongi eginak beti baitira balios, 
Agian denak gare izan lorios 
Zeruko Jainkoaren grazien medioz. 

